
Tré í borgum - Áskorun UNECE 

Lögð er fram til kynningar áskorun UNECE – Tré í borgum (Trees in Cities Challenge) 
sem hófst árið 2019 þar sem borgarstjórar eru hvattir til að skrifa undir viljayfirlýsingu 
þess efnis að gróðursetja tiltekinn fjölda trjáa innan sinna borgarkerfa á einu ári. 
Borgarstjórinn í Reykjavík mun skrifa undir viljayfirlýsinguna. 

Með þessu verkefni hafa 135 borgir í 57 löndum gefið vilyrði um að gróðursetja 
samtals yfir 16,5 milljón trjáa. Að byggja upp viðnám gegn loftlafsbreytingum verður ein 
stærsta áskorunin sem sveitarfélög standa frammi fyrir á þessari öld. Náttúrulegar 
lausnir eru ein leið til að takast á við þessa áskorun. Tré og skógar í þéttbýli og 
nágrenni eru ein slík lausn. Af þessum sökum hleypti Efnahagsnefnd Sameinuðu 
þjóðanna fyrir Evrópu (UNECE) af stokkunum „Tré í borgum áskoruninni“ árið 2019. 
Þetta frumkvæði býður borgarstjórum og sveitarfélögum um allan heim að skuldbinda 
sig til trjágróðursetningar og setja sér markmið um að gera borgir sínar grænni, 
viðnámsþolnari og sjálfbærari. 

Viljayfirlýsingin er í takt við loftslagsáætlanir Reykjavíkurborgar og fylgir enginn 
aukakostnaður yfirlýsingunni. Verkefnið er unnið á umhverfis – og skipulagssviði.

Heiða Björg Hilmisdóttir 

borgarstjóri 

Hjálagt: 

Erindi UNECE til Reykjavíkurborgar vegna UNECE Trees in Cities áskorunar, dags. 14.nóvember 2025 

Bréf borgarstjóra til UNECE vegna UNECE Trees in Cities áskorunar, dags. 21. nóvember 2025.  

